
 

 

 

ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐅᑕᐱᑕᒪᑫᐠ ᐅᑯᒪᐏᓇᐠ ᑲᓇᑕ ᐃᓇᔑᐍᐘᐠ 
ᒋᒪᒥᓄᓂᑫᓇᓂᐘᐠ 
 
ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐅᑕᐱᑕᒪᑫᐠ ᐅᑯᒪᐏᓇᐠ ᑲᓇᑕ (MHCC) ᐁᐏ ᒥᓄᓭᑐᐘᐨ ᐃᐍᓂ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐁᑿ 
ᒋᒥᓄᓭᐘᐨ ᐊᐏᔭᐠ ᐅᐱᒪᑎᓱᐏᓂᐘᐠ ᐅᒪ ᑲᓇᑕ, ᐁᑿ ᒋᐊᔭᒥᑕᒷᐘᐨ ᒋᑕᐱᑕᐏᒥᓇᑲᓄᓂᐨ ᐁᑿ ᒋᑌᐱᓇᒥᓂᐨ ᒪᒥᑐᓀᐣᒋᑫᐏᓂᐠ 
ᒥᓄᔺᐃᐣ ᐱᒧᒋᑫᐏᓂᓂ᙮  ᒪᔭᒼ ᐏᓂᑯ, ᓂᑭᑫᐣᑕᒥᐣ ᒥᓄᔭᐏᓂᐠ ᑲᐃᔑ ᓇᑕᐍᐣᑕᒧᐘᐨ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ 
ᐁᐸᐸᐯᔑᑯᓇᑿᑭᐣ, ᐁᑿ ᓂᓂᐦᓯᑕᐏᓇᒥᓇᐣ ᑲᐃᔑ ᑲᑫᒋᓇᐏᓭᐘᐨ, ᐅᒥᓂᑯᓱᐏᓂᐘᐣ ᐁᑿ ᐅᑎᔑᐱᒪᑎᓱᐏᓂᐘᐣ ᐅᑵᓂᐘᐠ ᐊᐏᔭᐠ 
ᑲᐃᔑᒪᒪᔭᑭᐱᒪᑎᓯᐘᐨ᙮   
 
ᓂᑭᑭᐡᑐᒥᐣ ᐅᐍ ᒪᔭᒼ ᑲᐃᔑ ᑲᓇᐘᐸᑕᒪᐠ ᐃᒪ ᑭᑕᓄᐦᑭᐏᓇᐠ ᑫᐏᒋᐸᓯᑌᐍᐸᐦᐃᑫᒪᑲᐠ: 

• ᒋᐱᒥᓇᑭᒋᑲᑌᐠ ᐃᐍ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐱᒧᒋᑫᐏᓂᐠ ᐃᒪ ᑲᐏᒋ ᓇᑿᐠ ᐅᑎᐦᑭᑐᐏᓂᐘᐣ ᐁᑿ 
ᐅᓇᑕᐍᐣᑕᒧᐏᓂᐘᐣ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ 

• ᒋᐏᒋᑢᔭᐠ ᓇᓇᑲᑕᐘᐸᒋᑫᐏᓂᐠ ᐃᒪ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ ᒪᒥᑐᓀᐣᒋᑫᐏ ᒥᓄᔭᐏᓂᐠ 
• ᐘᐍᓇᐦᒋᑲᑌᐠ ᐁᑿ ᐱᒥᐸᒥᒋᑲᑌᐠ ᐏᑕᓄᐦᑭᒥᑐᐏᐣ ᐁᑿ ᐘᐏᒋᐏᑐᐏᐣ ᐃᐍ ᐅᒋ ᒪᒥᑐᓀᐣᒋᑫᐏ ᒥᓄᔭᐏᓂᐠ ᑕᔑᑫᐏᐣ 

ᑲᔭᓄᐦᑭᑕᒷᐘᐨ ᐊᓂᔑᓂᓂᐘᐣ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐣ  
• ᒋᐏᒋᑢᔭᐠ ᑲᑭᑕᐏ ᑐᑕᒧᐏᓇᐣ ᐊᓄᐦᑲᑕᒪᑭᐣ ᑲᐃᔑ ᓇᑕᐍᐣᑕᒧᐘᐨ ᒪᒥᑐᓀᐣᒋᑫᐏᓂᐠ ᒥᓄᔭᐏᓂᓂ ᐃᑵᓂᐘᐠ 

ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ 

ᓂᓇᐱᐏᑕᒥᐣ ᐁᐃᔑᐸᑭᑎᐣᑎᓯᔭᐠ ᐃᒪ ᒪᒥᓂᓂᑫᐏᓂᐠ, ᐃᒪ ᒪᔭᒼ ᑲᐃᔑᐏᒋᑲᑌᐠ ᑌᐻᐏᓂᐠ ᐁᑿ ᒪᒥᓄᓂᑫᐏᓂᐠ ᐊᐱᑕᒪᑫᐏᓂᐠ 
(TRC) ᐁᑿ ᑲᐃᔑᒪᒪᐘᐱᑕᒧᐘᒋᐣ ᐊᐦᑭᐣ ᐅᑐᓇᔑᐍᐏᓂᐘᐠ ᐃᐍᓂ ᐅᒋ ᐅᒥᓂᑯᓱᐏᓂᐘᐠ ᐊᓂᔑᓂᓂᐘᐠ (UNDRIP)᙮ 
 
ᓂᐸᑭᑎᐣᑎᓯᒥᐣ ᒋᒪᒥᓄᓂᑫᐤᔭᐠ ᐅᐍᑎᓀᑫ ᑐᑲᐣ: 

• ᑲᓇᒋ ᑐᑕᒧᐏᐣ:  
o ᒋᒪᒪᐏᑐᒋᑲᑌᑭᐣ ᐃᑵᓂᐘᐣ ᑲᓇᒋ ᑐᑕᒧᐏᓇᐣ ᐁᑿ ᒪᐘᒋᐦᐃᑐᐏᓇᐣ ᑫᐏᒋ ᐃᓯᓭᐠ ᒋᐏᒋ ᐊᔭᒥᐦᐃᑎᓇᓂᐘᐠ, ᒋᐏᒋ 

ᐏᑕᓄᐦᑭᒥᑎᓇᓂᐘᐠ, ᐁᑿ ᒋᐏᒋ ᐘᐏᒋᐘᔭᑿ ᐃᑵᓂᐘᐠ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ  
o ᒋᐸᑭᑎᐣᑎᓯᔭᐠ ᒧᔕᐠ ᒋᐊᔭᒥᐦᐊᔭᑿ ᑲᑭᓇ ᑫᑯᓇᓂᓂ ᐅᒋ ᐁᑿ ᐸᔭᑕᐠ ᐃᑵᓂᐘᐣ ᐊᓂᔑᓂᓂᐏ, ᐁᓄᐏᐟ ᐁᑿ 

ᐏᓴᑯᑌᐏᓂᓂᐏ ᑕᔑᑫᐏᓇᐣ  
• ᐊᐏᔭᐠ:  

o ᒋᐘᐍᓇᐦᑐᔭᐠ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ ᑫᐃᔑ ᑭᒋᑌᐱᓂᑫᐘᐨ ᐃᐍᓂ ᐅᒋ ᑲᔭᓄᐦᑲᑌᐠ 
ᒪᒥᑐᓀᐣᒋᑫᐏᓂᐠ ᒥᓄᔭᐏᐣ  

o ᒋᐸᑭᑎᐣᑎᓯᔭᐠ ᒋᐏᒋ ᐱᒥᑭᑫᐣᑕᒪᑭᐣ ᑫᑯᓇᐣ ᐃᒪ ᐊᓂᔑᓂᓂᐏ ᐱᒪᑎᓱᐏᓂᐠ ᐁᑿ ᑲᔭᐡ ᐅᑐᑕᒧᐏᓂᐘᐠ ᑫᐏᒋ 
ᒪᒥᑐᓀᐣᒋᑫᐏᓂᐠ ᒥᓄᔭᓂᐘᐠ 

• ᐘᐍᓇᒋᑫᐏᓇᐣ: 
o ᒋᑲᑵᒥᐦᑲᒪᑭᐣ ᐸᐸᑲᐣ ᐊᓂᔑᓂᓂᐏᐏᒋᐏᑐᐣ ᐅᒪ ᓂᐱᒧᒋᑫᐏᓂᓇᐠ 
o ᒋᐱᒥᓇᑭᒋᑲᑌᑭᐣ ᑲᐏᐡᒋᑲᑌᐠ ᐁᑿ ᑲᐘᐍᓇᐦᒋᑲᑌᐠ ᐃᐍ ᐊᓂᔑᓂᓂᐏ ᐱᒧᒋᑫᐏᐣ ᒪᔭᒼ ᐃᒪ ᐅᒋ ᒪᒥᑐᓀᐣᒋᑫᐏᓂᐠ 

ᒥᓄᔭᐏᐣ ᐱᒧᒋᑫᐏᓂᐠ ᑫᐃᔑᓇᑭᐡᑲᒋᑫᒪᑲᐠ ᑲᐃᔑᓇᑕᐍᐣᑕᒧᐘᒋᐣ ᐃᑵᓂᐘᐠ ᐊᓂᔑᓂᓂᐘᐠ, ᐁᓄᐏᐟ ᐁᑿ 
ᐏᓴᑯᑌᐏᓂᓂᐘᐠ, ᐃᒪ ᑲᐃᔑ ᐏᓇᐦᑌᐠ ᑲᐃᔑ ᓂᐸᐏᒋᑲᑌᑭᐣ ᐃᐍ ᐯᔑᑯ ᐅᑯᒪᐏᐱᒧᐣᑎᓱᐏᓂᐠ 



 

 

 

• ᐱᒧᒋᑫᐏᐣ: 
o ᒋᓇᐱᓂᑲᑌᑭᐣ ᑲᐃᔑ ᑭᒋᓀᐣᑕᑿᑭᐣ ᐃᒪ ᓂᐱᒧᒋᑫᐏᓂᓇᐠ ᑫᒋᓇᐨ ᒋᓇᑿᑭᐣ ᑲᐃᔑᓇᑕᐍᐣᑕᒧᐘᐨ ᐁᑿ 

ᑲᐃᑭᑎᐘᐨ ᐃᑵᓂᐘᐠ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ, ᐁᑿ ᒋᑕᔑᒋᑲᑌᑭᐣ ᐃᑵᓂᐘᐣ ᑲᐃᔑ 
ᐸᐱᑯᓭᑭᐣ ᐃᒪ ᐱᒧᒋᑫᐏᓂᐠ ᑲᐃᔑᓇᑯᒋᑲᑌᐠ ᐁᑲ ᐁᔭᔑᑎᓂᑲᑌᓂᑭᐣ ᑲᐃᔑ ᐸᐸᑲᓂᓇᑿᓂᓂᑭᐣ 
ᐅᓇᑕᐍᐣᑕᒧᓂᐘᐠ ᐃᑵᓂᐘᐠ ᐊᓂᔑᓂᓂᐘᐠ, ᐁᓄᐏᐟ ᐁᑿ ᐏᓴᑯᑌᐏᓂᓂᐘᐠ ᒋᐊᔭᒥᑕᒷᔭᐠ ᐃᐍ ᑭᒋ ᐃᓯᓭᐏᓇᐣ 
- ᐏᑕᒪᑫᐏᓇᐣ ᐱᒧᒋᑫᐏᓂᐠ ᐸᒥᐦᐃᐍᐏᐣ ᐃᐍ ᑲᓇᑿᐠ ᑕᐸᓭᓂᒧᐏᓂᐠ ᐁᑿ ᑲᑲᑵᐱᒧᒋᑲᑌᐠ ᐊᓂᔑᓂᓂᐏ 
ᐱᒪᑎᓱᐏᐣ ᒥᓄᔭᐏᐣ 

 
“ᓂᑲᓂᐠ ᑭᑲᐃᔕᒥᐣ ᒪᐅ᙮ ᑭᓂᑲᓂᒥᓇᐣ ᐁᑿ ᐅᒥᓄᔭᐏᓂᐘᐣ ᑭᓂᒐᓂᔑᓇᓇᐠ ᑕᐏᒋᐸᑲᒥᐡᑭᑫᒪᑲᐠ ᐊᐣ ᐁᐃᔑ ᐘᐍᓇᐦᑐᔭᑭᐣ 
ᑲᐃᔑᐘᐏᒋᐏᑎᔭᐠ ᓄᑯᒼ ᑲᑭᔑᑲᐠ᙮” 
ᐅᑯᒪᑲᐣᓂ ᒪᐡᑭᑭᐏᓂᓂ ᕑᐊᐱᕑᐟ ᒍᓭᑊ 
 
 
 
 
 
 
 
 
 
 
 
 
 
 
 
 
  


	ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐅᑕᐱᑕᒪᑫᐠ ᐅᑯᒪᐏᓇᐠ ᑲᓇᑕ ᐃᓇᔑᐍᐘᐠ ᒋᒪᒥᓄᓂᑫᓇᓂᐘᐠ

